
S C R I P T A

Numéro Scripta :  2472

Auteur(s) : Richard Erquembouc, de Flottemanville [particulier]

Bénéficiaire(s) : Coutances (hôtel-Dieu)

Genre d'acte : charte

Authenticité : non suspect

Datation : 1259, novembre

Action juridique : vente

Langue du texte :  latin

Analyse
Richard Erquembouc vend à l’Hôtel-Dieu de Coutances, pour douze livres tournois, une rente de trois quartiers
de froment à Flottemanville.

Tableau de la tradition

Éditions principales

a.   Le Cacheux  Paul, Essai historique sur l’Hôtel-Dieu de Coutances, l’hôpital-général et les Augustines
hospitalières depuis l’origine jusqu’à la Révolution avec cartulaire général, Paris, Picard, 1895-1899, 2 vol., t. 2,
n° LXXVI, p. 62-63.

Texte établi d’après a

[Sciant omnes] presentes et futuri, quod ego Ricardus Herquembouc, de Flottemanvilla, vendidi et [concessi]
et omnino in perpetuum dimisi et assignavi priori et fratribus domus Dei Constanciensis, [pro] duodecim libris
turonensium, quas propter hoc ab eis recepi, scilicet tria quarteria frumenti, ad mensuram Flottemanville, annui
redditus, ad festum Sancti Michaelis, que michi debebant et reddebant annuatim homines mei inferius nominati, de
tenementis suis que tenent feodaliter de me, in parrochia de Flottemanvilla ; videlicet Villelmus Le Queteoor unum
quarterium frumenti et Jacobus le Bacheler unum quarterium frumenti et Dyonisius Maugier unum quarterium
frumenti — percipienda et habenda et reddenda in perpetuum de cetero annuatim priori et fratribus predicte
domus Dei, libere, pacifice et omnino quiete, per manus predictorum hominum et heredum ipsorum, quos ad
hoc eis attornavi, ita quod in predictis eorum tenementis poterunt dicti prior et fratres suam plenariam justiciam
facere, in masuris et extra, pro predicto redditu, sine contradictione alicujus. Et ego et heredes mei tenemur in
perpetuum eisdem priori et fratribus hec predicta omnino observare, garantizare et deliberare contra omnes, bona
fide, et penitus acquitare, vel alibi in proprio hereditagio nostro, valore ad valorem, excambiare tenemur, si forte
garantizare non possemus. Et hec omnia predicta juravi supra sacrosancta evangelia me fideliter servaturum et
quod de cetero contra non veniam ullo modo. In cujus rei testimonium perpetuum et munimen, presentem cartam
sigilli mei munimine roboravi. Actum est hoc anno gratie Mº CCº Lmo nono, mense Novembris.


